
Poul Nolsø, ættaður av 
Krosslið í Vági, andaðist 
týsdagin á Solhøj 
Plejecenter í Hammel, 99 
ára gamal.

Jastrid Hammer Olsen, 
Haldórsvík, andaðist 
á Mørkini mánadagin 
14. september, 80 ára 
gomul.

Gerda Poulsen, 
búsitandi í Leynum, 
ættað úr Vejle, Dan­
mark, andaðist leygar­
morgunin 12. september, 
87 ára gomul.

Krista Poulsen, Vest­
manna, andaðist á 
Heiminum á Grønanesi 
sunnukvøldið 13. sep­
tember, 61 ára gomul. 
Tey, ið vilja minnast 
Kristu, kunnu lata eina 
peningagávu á kontu 
í Betri banka: 9181-
153.630.5 - Peningurin 
verður latin Skotarók.

Birgith Lucasdóttir 
Clementsen, ættað 
úr Skopun, búsitandi 
í Tórshavn, andaðist 
sunnudagin, 73 ára 
gomul.

Mainar Klein, Vest­
manna, andaðist leyg­
ardagin á Heiminum á 
Grønanesi, 78 ára gamal.

Aslaug av Rana, and­
aðist fríggjadagin 11. 
september á Suðuroyar 
sjúkrahúsi, 92 ára 
gomul. Tey, ið vilja 
minnast Aslaug, kunnu 
lata Zarepta eina 
peningagávu, konta í 
peningastovnunum.
 
Jacolina Steen, fødd 
Petersen, ættað av 
Tvøroyri, búsitandi 
í Esbjerg, andaðist 
fríggjadagin 11. sep­
tember, 77 ára gomul.

Karsten Holm, ættaður 
av Tvøroyri, búsitandi 
í Albertslund, andaðist 
hóskvøldið, 76 ára 
gamal.

Jóan Petur Jensen, 
ættaður úr Kvívík, 

búsitandi í Hvidovre, 
andaðist á Hvidovre 
hospitali 10. september, 
63 ára gamal.

Tórolvur Samuelsen, 
Tórshavn, andaðist á 
Landssjúkrahúsinum 4. 
september, 92 ára gamal.
Tey, ið vilja minnast 
Tórolv við blómum ella 
kransi, kunnu lata 'Trú­
boðaragrunni Ebenezers' 
eina peningagávu, konta 
495.323.3 í Betri Banka.
 
Axel Petur Juel Ein­
arson, nevndur Axel, 
Reykjavík, tónlistamað­
ur og træsmiður, andað­
ist 5. september, 73 ára 
gamal. Axel var sonur 
Anthonu Elisabeth Vil­
helminu Gunnarstein, 
nevnd Anthona, ættað 
úr Vági og Einar Guðni 
Sigurðson úr Fáskrúðs­
firði.
 
Eva Maria Kruse, fødd 
Joensen, ættað úr Klaks­
vík, búsitandi í Alberts­
lund, andaðist á ellis­
heiminum 6. septembur, 
90 ára gomul. Jarðar­
ferðin verður í stillum í 
Albertslund.
 
Eyðfinn Jallgrím Atli 
Durhuus, ættaður úr 
Vestmanna, búsitandi 
í Lyngby, andaðist á 
Møllebo Plejecenter í 
Lyngby, sunnudagin 6. 
september, 82 ára gamal. 

Charles Amaliel Jakob­
sen, Saltangará, andað­
ist 6. september, 59 ára 
gamal.

Bergliot Petursdóttir 
í Hoydølum, vanliga 
nevnd Begga, ættað úr 
Trongisvági, andaðist 6. 
september, 93 ára gomul.

ANDLÁTRúna Berghamar sjeyti
Fríggjadagin 18. 
september fyllir 
Rúna Berghamar 
70 ár

Rúna hevur búð í 
Havn tað allar­
mesta av lívstíð 
síni. Hon er dóttir 

Tinnu og Sigurd Bergham­
ar og nummar trý av fýra 
systkjum. Fyrra barna­
heim hennara var í Rætt­
ará og hitt seinna við Dala­
vegin. 

Eftir lokið realprógv fór 
hon í skrivstovulæru hjá 
Trygve Samuelsen, sakfør­
ara, har hon var stóran 
part av sjeytiárunum. Eftir 
hetta arbeiddi hon eina tíð 
fyri kristiliga forlagið 
Røddina, sum helt til á 
Skála. Hon hevði fleiri 
skrivstovustørv og var 
fleiri ár hjá Skipara- & 
Navigatørfelagnum. Tað er 
tó á sakføraraskrivstovu, 
at Rúna man hava lagt 
mestu arbeiðsorkuna, tí 
eftir tað fór hon at arbeiða 

hjá Heygum og Petersen, 
har hon var frá 1994 til 
2017.

Rúna er nærløgd, 
punktlig og fyritaksom. 
Alskin til føroyska málið 
hevði hon heimanífrá, og 
tað hevur merkt alt, sum 
er farið gjøgnum hennara 

hendur. Og tí hevur rætt­
lestur av bókum, bløðum 
og øðrum ritum eisini fylt 
nógv í lívinum. Lítlu fyri­
tøkuna Ritstovuna stovn­
aði hon saman við systrini 
Erlu í 2007, har fólk og fyri­
tøkur kundu fáa hjálp 
millum annað við rætt­

lestri av ymiskum skrivlig­
um tilfari. Síðani tá hevur 
Ritstovan havt nógvar og 
fjølbroyttar uppgávur.

Trúfesti hevur merkt 
Rúnu bæði í verðsligum og 
andaligum høpi. Hon er 
virkin í samkomuni Lívd­
ini í Hoyvík og hevur verið 
tað, síðani samkoman byrj­
aði. Ikki minst í sosialum 
uppgávum, har hon hevur 
gingið undan, tá ið tað 
snúði seg um at veita tørv­
andi eina hjálpandi hond. 

Rúna var gift við Josiasi 
Nielsen úr Fámjin. Tey 
fingu børnini Terja og 
Katrin, sum eisini búgva í 
Havn. Josias andaðist í 
1995.

Føðingardagurin verður 
hildin saman við børnu­
num báðum og barna­
børnunum Jákupi og lítlu 
Rúnu, sum øll hava stórt 
pláss í hjarta hennara.

Góða Rúna, takk fyri 
tað, tú hevur verið fyri so 
mong, og blíðan byr fram­
eftir við signing Harrans!

                                                                                                                  
Ø.

GONGUTÚRUR 
Seinnapartin leygardagin fer gongufelagið í Havn ein túr av Sunds­
hálsi um Dalsskarð og suður til Gunnisá/Velbastaðháls. Hetta er 
ein lættur túrur. Gingið verður 2-3 tímar. Fari verður við bussi av 
Bursatanga leygardagin kl. 14.00. – Minnist til heit klæði og gong­
uskógvar, ein góðan matpakka,  fartelefon og reiðan pening, sigur 
gongufelagioð, sum minnir á at maska skal nýtast í bussinum.

DAGURIN EITUR TITUS
Fleiri halgimenni eru við hesum navni, men 
her verður helst ikki, sum summir halda, 
sipað til tann Titus, sum Paulus skrivaði 
bræv til. 19. september eitur Constantia. 
Kom í álmanakkan frá ár 1700, men vit 
vita ikki, hvønn sipað verður til.

Higartil hevur Petur 
Jacob skrivað 5.800 
blaðsíður

Enn einaferð hevur Petur Jacob 
Sigvard ríkað okkum við stórum 
bókaverki.

Tað var fyrr í ár, at tvíbindið »Í 
vesturskini – sjálvsævisøga við sam­
tíðar ískoyti« kom út.

Eftir at Petur Jacob Sigvardsen 
sum 65 ára gamal valdi at fara úr 

starvi, hevur hann hildið fram við 
bókmentaliga arbeiði 

sínum, og 
við hesum 
báðum bók­
um, hann nú 

sum eldri 
maður hevur 
lagt úr hond­

um,  hev ur 
hann skrivað 
og givið út 20 

bøkur í bundum 
og óbundnum 

máli, sum til­
samans eru 
umleið 5.800 

síður.

Í yngri árum týddi hann eisini 
fleiri bøkur. Av teimum man stutt­
lestrarbókin »Kraft av nýggjum« til 
hvønn dag í árinum vera tann best 
kenda. Saman við øðrum starvs­
brøðrum hevur hann eisini lagt 
nógvar skúlabøkur til rættis.

Umframt fleiri aðrar viðurkenn­
ingar, honum eru veittar fyri bók­
mentaligu avrikini, tilnevndi Fróð­
skaparsetur Føroya hann til 
heiðursdoktara á 50 ára hátíðardegi 
setursins hin 20. ami 2015.

Hesa miklu viðurkenning fekk 
hann fyri tey trý stóru bókaverkini: 
Torvið í Føroyum, Úr Gjáar søgu og 
Hin heimurin.

Nú hevur Petur Jacob so lagt úr 
hondum eitt prýðiligt, myndastrýtt 
bókaverk í tveimu bindum: Sjálvs­
ævisøgu sína við tí hugvekjandi 
heitinum »Í vesturskini, sum hann 
eisini bæði byrja og endar verkið við:

Nú sólin sær á Foldarskarð, 
og Tyril reyður roðar,
við tøkk meg minnist verk, ið var,
nú  heystið hvíld mær boðar

Á løttum, livandi máli verður lesarin 
leiddur gjøgnum eitt spennandi, fjøl­

broytt og hending­
aríkt mannalív við 
fleiri ófatiligum 
upplivingum, sum 
rithøvundurin nú 
við takksemi og mikl­
ari undran lítur 
aftur á og ber 
fram fyri le­
saran.

Stórt bókaverk frá Petur Jacobi

Rúna Berghamar man hava lagt mestu arbeiðsorkuna á 
sakføraraskrivstovu, tó at hon eisini er virkib á øðrum økjum

NØVN Send hugskot, myndir, greinar 
ella annað til novn@sos.fo

Kelda: Dagar og nøvn í álmanakkanum, Axel Tórgarð


